
GOUVÈNÈ CUOMO MANDE POU NOUYÒKÈ PRESE PRAN PREKOSYON KONT 

INONDASYON PANDAN Y’AP VWAYAJE LANNWIT 
 

Yo te bay Avètisman pou Inondasyon nan Bronx; Kings; Nassau; New York; 
Queens; Richmond; ak Westchester Counties jiska 8:00 PM 

 
 
Gouvènè Cuomo te konseye Nouyòkè yo jounen jodi a, an patikilye pandan y’ap 
vwayaje lannwit, pou yo pran prekosyon, pliske Sèvis Nasyonal Metewolojik te bay yon 
Avètisman pou Inondasyon pou aswè a jiska 8 p.m. Avètisman pou Inondasyon an enkli 
Vil New York, ansanm ak lòt konte adisyonèl yo ki se Nassau, Suffolk, Putnam, 
Rockland ak Rejyon Sid Westchester. Yo prevwa inondasyon an kapab rive ak yonn 
oswa de pous dlo lapli pa èdtan si posib. 
 
“M’ap mande prese prese pou tout moun pran prekosyon, espesyalman sou wout 
inonde yo aswè a,” se sa Gouvènè Cuomo te deklare. “Trè souvan danje yo konn 
kache nan dlo ki sou otowout yo, epi li enpòtan pou nou rete vijilan. Li mye pou ou vire 
tounen olye pou’w al reyalize twò ta ke fòs dlo a ka pote ale yon machin ki sou wout la.” 
 
Gouvènè Cuomo mande prese prese pou tout rezidan yo swiv tout rekòmandasyon 
sekirite ke otorite lokal yo bay yo, epi li raple tout Nouyòkè yo pou yo poze aksyon nou 
pral site la yo lè y’ap vwayaje: 

 Asire ou ke ou gen ase gaz nan machin ou. 

 Swiv wout yo rekòmande yo. PA FÈ touris. 

 Pandan w’ap vwayaje a, swiv emisyon Radyo Metewolojik NOAA ak radyo lokal 
yo pou dènye enfòmasyon yo. 

 Siveye wout ki inonde yo, glisman teren, dlo ki pete oswa tiyo prensipal ki pete, 
fil elektrik ki ap pandye oswa ki tonbe nan dlo yo, oubyen pyebwa k’ap tonbe 
oswa ki te tonbe yo. 

 Siveye zòn kote rivyè oswa kouran dlo ka monte toudenkou epi inonde, tankou 
kote otowout la anpant, pon, ak zòn ki ba. 

 PA eseye kondi nan yon wout ki inonde. Vire tounen epi fè yon lòt wout. 

 PA souzestime pwisans destwiktif dlo k’ap kouri vit yo. Dlo inondasyon ki 
mezire de pye e ki ap kouri vit yo ap leve machin ou an. Dlo k'ap kouri ak yon 
vitès 3.2 kilomèt pa èdtan ka pote bwote machin ki sou yon rout oswa sou yon 
pon. 

 Si ou nan yon machin epi dlo a kòmanse monte rapid bò kote ou, abandone 
machin lan imedyatman. 



Pou resevwa enfòmasyon ijans pou zòn ou an, anrejistre pou resevwa alèt ak anons 
gratis yo sou sitwèb NY Alert: www.nyalert.gov. 

